
GOUVÈNÈ CUOMO AP DIRIJE YON DELEGASYON POU PÓTORIKO 

 
Nouyòkè yo ap rankontre avèk reprezantan Gouvènman Pòtoriken an malgre kriz la 
 
 
Gouvènè Andrew M. Cuomo jodia te anonse ke li pral dirije yon delegasyon nan 
Pòtoriko pou rankontre avèk otorite lokal yo epi diskite sou kriz swen sante ki ankou 
gouvènman Pòtoriken an ak difikilte ekonomik ansanm avèk nesesite pou Washington 
aji. Gouvènè a ap dirije delegasyon an sou envitasyon Gouvènè Pòtoriken an, Alejandro 
García Padilla. Gwoup la ap kite nan apremidi 7 septanm e lap retounen nan 
kòmansman apremidi 8 septanm. 
 
“New York ak Pòtoriko gen yon relasyon spesyal ki lye nan eritaj, istwa, kilti ak fanmi – 
e lè tan yo difisil nou kanpe kot a kot epi ofri kèlkeswa èd nou kapab,” te deklare 
Gouvènè Cuomo. “Sitiyasyon aktyèl la nan Pòtoriko te vini ensipòtab e li menase 
mwayen sibzistans pou plizyè milyon moun– anpil avèk lyen etwat nan New York. 
Vwayaj sa a se pou kanpe pou Pòtoriko ansanm avèk pèp li a, e map rete tann pou m 
travay ansanm avèk patnè nou yo pou ede adrese kriz sa a.” 
 
Delegsyon Gouvènè a (an fòmasyon) pral gen ladan Prezidan Konsèy New York 
Melissa Mark-Viverito, Avoka Jeneral Eric Schneiderman, Prezidan Asanble Carl 
Heastie, Prezidan Awondisman Bronx Rubén Díaz, Jr., Kontwolè Vil New York Scott 
Stringer ak Depite Nydia Velázquez, ansanm avèk manm yo nan administrasyon 
Gouvènè a avèk espesyalis sou rekonsepsyon Medicaid ak fwod enkli Komisyonè 
Sante Eta New York Dr. Howard Zucker ak Direktè Medicaid Eta New York, Jason 
Helgerson. 
 
Prezidan Konsèy Vil New York Melissa Mark-Viverito te deklare: “Mwen remèsye 
Gouvènè Cuomo paske lap dirije vwayaj sa a nan Pòtoriko pou kontinye pouse pou yon 
repons adekwat nan gouvènman federal la pou kriz ki sou zile a. New York ak Pòtoriko 
endisyosyableman lye, kòm eta nou an se kay youn nan pi gwo popilasyon Pòtoriken 
nan Etazini. Nou bezwen pou travay ansanm pou soulve vwa nou epi mande 
gouvènman federal la pou aji kounye a pou ede frè ak sè Pòtoriken nou yo anvan li twò 
ta. Mwen pral kontinye travay avèk Gouvènè Cuomo, gouvènman Pòoriken ak federal 
pou jwenn yon rezolisyon nan kriz zile a ap andire. Kominote Pòtoriken an te kontribye 
grandman nan sosyete peyi sa, kilti, fòs lame ak plis ankò. Vwayaj sa a se fason nou 

pou n di ke nou pap abandone yo kounye a nan tan difisil sa.” 
 
Avoka Jeneral Eric Schneiderman te deklare: “Eta nou an gen yon istwa long ak 
fyète avèk moun Pòtoriko, e li enpòtan ke nou fè tout sa ki posib pou ede yo nan peryòd 
difisil sa a. Avèk preske youn sou dis rezidan vil New York gen rasin yo sou zile a, kriz 
aktyèl la frape kay anpil Nouyòkè. Mwen kontan pou m rejwenn delegasyon sa a e nap 
rete tann pou n chita avèk lidè yo isit la ak nan Pòtoriko pou devlope yon solisyon 
reflechi, alontèm nan kriz aktyèl la.” 
 
Prezidan Asanble a Carl Heastie te deklare: “Kòm Prezidan Asanble Eta New York, 
eta ki gen pi gwo kantite Pòtoriken nan peyi a, mwen konsidere ke li enpòtan pou nou 
vwayaje nan zile a pou tande bezwen gouvènman lokal la ak moun yo, epi gade pi bon 
fason eta nou an ka ete yo soti nan kriz sa a. Mwen aplodi Gouvènè Cuomo paske lap 
dirije delegasyon sa a pou eksperimante difikilte Pòtoriken frè ak sè nou yo ap 
eksperimante, apeprè 3.5 milyon sitwayen Ameriken.” 
 
Prezidan Awondisman Bronx Rubén Díaz, Jr. te deklare: “Pandan plizyè mwa, 
mwen te fè presyon pou solisyon bon sans nan kriz Pòtoriko a. Mwen vle remèsye 
Gouvènè Andrew Cuomo pou lidèchip li sou kesyon sa a, e mwen felisite l paske li te 
pran aksyon epi mete ansanm yon delegasyon solid ofisyèl ki eli yo pou diskite avèk 
otorite Pòtoriko yo sou fason pou ede devlope pwopozisyon ki reyalizab ak plan ki 
sipòte devlopman avni Pòtoriko epi anpeche yon katastwòf pou konpatriyòt Ameriken 
nou yo rele Pòtoriko lakay yo.” 
 
Kontwolè Vil New York Scott M. Stringer te deklare: “Vil New York gen yon enterè 
dirèk nan siksè Pòtoriko. Asire yon avni pwospè ak fò pou ‘Isla del Encanto’ klèman nan 
pi bon enterè vil nou an, e map rete tann pou m patisipe nan delegasyon an kòm nap 
idantifye strateji kap ede nou toulède grandi epi devlope.” 
 
Depite Nydia Velázquez te deklare: “Tout Ameriken yo gen yon enterè sou kijan kriz 
Pòtoriko a ap rezoud. Mwen aplodi Gouvènè Cuomo paske li demontre lidèchip sou 
kesyon sa a. Nou dwe kòmanse chèche solisyon nan tout nivo nan gouvènman an.” 
 
Apre Pòtoriko, New York se kay pi gwo popilasyon pèp Pòtoriken nan mond lan. Apeprè 
5 milyon Pòtoriken ap viv nan tè prensipal Etazini. 

